ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒԼԻՍԻ 26-Ի N 928-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Ընթացիկ իրավիճակը և առկա խնդիրները

«Հարկադիր բուժում անցկացնելու համար հոգեկան խանգարումներով տառապող անձանց փոխանցելու մասին» կոնվենցիան (Կոնվենցիա) ստորագրվել է 1997 թվականի մարտի 28-ին ԱՊՀ մասնակից պետությունների կողմից Մոսկվայում, վավերացվել է ՀՀ Ազգային Ժողովի կողմից 2011թ. նոյեմբերի 20-ին:
ՀՀ կառավարության 26 հուլիսի 2012 թվականի N 928-Ն որոշմամբ Կոնվենցիայով նախատեսված Հայաստանի Հանրապետության իրավասու մարմին նշանակվել  է Հայաստանի Հանրապետության գլխավոր դատախազությունը:
 15.04.2014թ. 30/6-73-14 թվակիր նամակով ՀՀ գլխավոր դատախազությունը հայտնել է  ՀՀ կառավարությանը այն մասին, որ Կոնվենցիայով նախատեսված գործառույթները դուրս են իր լիազորությունների շրջանակից:
Քրեական գործերով իրավական օգնության շրջանակներում գործող այլ միջազգային պայմանագրերով ՀՀ արդարադատության նախարարությունը հանդիսանում է կենտրոնական կամ իրավասու մարմին, ուստի վերջինս կարող է իրականացնել անհրաժեշտ հաղորդակցությունը նաև ՀՀ իրավասու այն մարմինների միջև, որոնց իրավասությանը կարող են վերաբերել Կոնվենցիայի շրջանակներում պահանջվող գործառույթների իրականացումը: 

Առաջարկվող լուծումները

Առաջարկվում է ղեկավարվել «ՀՀ միջազգային պայմանագրերի մասին» ՀՀ օրենքի 51-րդ հոդվածի 3-րդ մասի պահանջներով և Կոնվենցիայով նախատեսված կենտրոնական մարմին նշանակել ՀՀ արդարադատության նախարարությանը։ 

Ակնկալվող արդյունքը 

Նախագծի ընդունմամբ կապահովվի Կոնվենցիայով Հայաստանի Հանրապետության ստանձնած պարտավորությունների կատարումը և ՀՀ արդարադատության նախարարությունը, ստանձնելով կենտրոնական մարմնի Կոնվենցիայով նախատեսված պահանջները, կկատարի այն Հայաստանի Հանրապետության օրենսդրությանը և միջազգային պայմանագրերին համապատասխան։

